3Juan1 i 3Juan6

Ya'a tse'e je mutoojk nak juu'
ve'e je Juan jyaay

Ku je Juan dunuja'yije Gayo

1 Ats, je maj O6nuk, to'k juu' ve'e je
jaanchja'vivatajk dunuvinténip, mayam ats
mitse'e je Dios ntuknukex, mits, Gayo, juu' atse'e
00y ntuntsajkp.

2Nnutsapkajtspts ats mitse'e jetse'e nujom kajx
m'gyat jetse'e makkatsots m'ijtnit, ve'em ax jo'n
atse'e nnujava jets oye'e je mjoot je mja'vin y'it
jeja je Nte'vam vyinkujk. 3 Qoy atse'e ntun-
tukxoojntk ku ve'e jye'ydi je utsta je ajchta jets
atse'e xnuujmidi vintsg ve'e to'k aaj to'k joot
mnaajk'itju je tyuv je'e maat, ve'em ax jo'n xa'ma
kajx mnaajk'itju je tyuv je'e maat. 4 Qoy xa atse'e
ntuntukxoonduk ku atse'e nmotu jets je'eda pan
pan jaty atse'e n'onukja'vidup, naajk'ijtjudupts
je'e ve'e je tyuv je'e maat. Ka'a tse'e ti viijnk juu'
atse'e ve'em ntukxoojntkp.

Ku je Gayo yak'ofiukojtsi

5 Mits, juu' atse'e ooy ntuntsajkp, oyts je'e ve'e
juu' mitse'e mtuump, je'ets je'e ve'e vintsg ve'e
xputaka je utsta je ajchta maat je utsta je tsa'ada,
je'e ve'e vinkopk juu' ve'e je'yva jayu. 6Je utsta
je ajchta juu' ve'e ve'nidup mits maat, je'e tse'e
dunukojtstu jeja je jaanchja'viva vyinkujk vintso
mits je'e ve'e xputajkidi. Ku tse'e fiajxtinuvat jem
tsov, putaka je'eda to'k aaj jetse'e xmq'odat juu'

ve'e y'ajootadap too' aajy, ve'eme'e xtOnut ax jo'n
je Nte'vam du'gyjavat. 7 Je'e tse'e tsoo'ndu jetse'e
je jayu duvaajnjada je Cristo je y'ayook. Ka'a tse'e
du'amg¢tudi pan pan jatye'e je Nte'yam duka'ixada
jetse'e pyutdkajadat, je'e kajx tse'e nuyojk
vinkopk jetse'e xputdkadat. 8 Xtukkadaakumdup
xauu'me'ejetsje'e ve'e mputajkimdat, ve'em tse'e
ntukmaatmuto'numdat ntukmaatmupajkumdat
je Nte'yvam ku ve'e du'avanada je tyuv je'e.

Vintso je Diotrefes dukakuvujk je Nte'yam je
yayu

9 Ntuknyja'yidu xa atse'e to'’k je nak je
jaanchja'vivatajk, ax ka'ats je'e ve'e je DioOtrefes
dumajapum vintsg atse'e juu' nkats, chajkpts
je'e ve'e jetse'e dunumdgjat joma ve'e je
jaanchja'vivatajk fiay'amokajada.

10Je'e kajx tse'e, pan najkxp ats mitse'e nku'ix,
nvaajnjap ats mitse'e je kyo'oy je'e juu' ve'e tyu-
ump, vintso ve'e tyaaya jets aatse'e xpakats. Axka
jg'gjyap tse'e, ka'a tse'e dukuvuk je utsta je ajchta
juu' ve'e jem je'ydup, ka'a tse'e duyakjaty jetse'e
yakkuva]k] at je vijnk jayu, jetse'e dupavojpni
joma ve'e je jaanchja'vivatajk fiay'amokajada.

11 Mits, juu' atse'e ooy ntuntsajkp, ka'a tse'e
xpanajkxut je kyo'oy je'e, je'e ve'e mpanajkxup je
y'oy je'e. Pan pan tse'e dutoomp je y'oy je'e, y'ixats
je'e ve'e je Nte'yam; ax pan pan tse'e dutoomp je
kyo'oy je'e, ka'ats je'e ve'e je Nte'yam du'ixa.

Ku je Demetrio yak'ofiukojtsi
12 Anafiyjoma tse'e du'ofiukdtsada je Demetrio.
Nay ve'empa aats, mpaampapts aats je'e ve'e je
tuvakojtsun jets gy je'e ve'e juu' ve'e tyuump

kyajtsp. AX mnuja'vinupts mitse'e jets tyavam je'e
ve'e je tuvakojtsun juu' aatse'e mpuump.

Ku je Juan kyojtskukajxini

13 Jepe'e may viijjn juu' ats mitse'e
kun]aa'ktuknu]a yi, ax ka'ats atse'e yap nak kujxp
nja'ava'afi. 14N'a'ixp xa atse'e jets tsojk ats mitse'e
najkx nku'ix, ve'em tse'e nnakyojtsumjut aviinm
ah'am.

15Je Nte'yam tse'e myak'ijtjinup je oy joot maat.
Mayame'e je Dios mkejxuxjada pan pan jatye'e
yaja nmaatnachojkumjudup. Mayame'e to'k aaj
je Dios xmg'odat to'k jado'k pan pan jatye'e
nmaatnachojkumjudup joma ve'e mits. Amén.

